
BESTELAKO XEDAPENAK
ENPLEGUKO ETA GIZARTE POLITIKETAKO SAILA
HEZKUNTZA SAILA

4867
AKORDIOA, Lanbide-Euskal Enplegu Zerbitzuaren eta Hezkuntza Sailaren artean hitzartu-

tako kudeaketa-gomendioari buruzkoa, EAEko langile langabeei eta landunei zuzendutako 
2018-2020ko prestakuntza-programazioa egiteko.

Alde batetik, Enplegu eta Gizarte Politiketako sailburu Beatriz Artolazabal Albeniz andreak, Lan-
bide-Euskal Enplegu Zerbitzuaren Administrazio Kontseiluko lehendakaria den aldetik,

eta, bestetik, Hezkuntzako sailburu Cristina Uriarte Toledo andreak hau

ADIERAZTEN DUTE:

Lehenengoa.– Maiatzaren 31ko 82/2016 Dekretuan, Euskal Autonomia Erkidegoan enplegu-
rako lanbide-heziketa arautzen da. Dekretu horretan, helburu hauek ezarri dira besteak beste: 
langabezian eta lanean dauden langileen bizialdi osoko prestakuntzari bide ematea eta lan-mer-
katuarekin bat datozen beharrizanetara egokitutako kualifikazioa ematea, aldi berean erantzuna 
emanda bai enpresen produktibitate- eta lehiakortasun-eskakizunei bai lanbide-sustapenerako eta 
garapen pertsonalerako helburuei. Prestakuntza horrek Euskal Autonomia Erkidegoko langileak 
trebatu behar ditu hainbat lanbide modu kualifikatuan gauzatzeko eta enplegurako sarbidea iza-
teko, inolako bazterkeriarik gabe.

Bigarrena.– Helburu hori lortzeko, maiatzaren 31ko 82/2016 Dekretuak honako hauek arautzen 
ditu:

2.1.– Langabetuentzako prestakuntza-eskaintzan (23. artikulua):

a) Langabezian dauden langileentzako prestakuntza-ekintzen helburu nagusia pertsona horiek 
laneratzea da.

b) Euskal Autonomia Erkidegoko sektore ekonomikoen beharrizanak bete beharko ditu pres-
takuntza-eskaintzak, eta lan egiteko moduan dauden pertsonei euren lan-proiektua gauzatzeko 
behar dituzten konpetentziak eman behar dizkie.

Ildo horretan, profesionaltasun-ziurtagiriak izango dira prestakuntza-eskaintzaren oinarri 
nagusia. Hala ere, Dekretu horrek aukera ematen du, halaber, beharrezkoa den prestakuntza 
kualifikatzailearen eta zeharkako prestakuntzaren programazioa egiteko, betiere profesional-
tasun-ziurtagirien multzoan jasota ez badago.

2.2.– Landunentzako prestakuntza-eskaintzan (25. artikulua):

a) Langile landunentzako prestakuntza-eskaintzaren lehentasunezko xedea da honako hauei 
erantzutea: enpresen produktibitate- eta lehiakortasun-eskakizunei; produkzio-sisteman dauden 
aldaketetara egokitzeko beharrizanei, eta langileen lanbide-sustapenerako eta garapen pertsona-
lerako aukerei (aukera horien bidez, lanbide ezberdinetarako kualifikazioa izango dute, eta euren 
enplegagarritasuna hobetuko da).

b) Prestakuntza-eskaintza honek enpresek programatutako prestakuntzan bete gabe dauden 
beharrizanak beteko ditu, eta harekin batera emango da, modu osagarrian, prestakuntza-programen 
bidez. Programa horiek sektoreko nahiz zeharkako beharrizanei erantzungo dieten presta-
kuntza-ekintzak hartuko dituzte barnean. Halaber, moduluka antolatutako prestakuntza-eskaintza 
jarriko du eskura, egiaztapen partzial metagarria egin ahal izateko, bai eta lan-esperientziaren 
bidez lortutako konpetentzien egiaztatze eraginkorra ahalbidetuko duten prozedurak ere.

Hirugarrena.– Martxoaren 11ko 4/2011 Lege Organikoak (Ekonomia Sostengarriari buruzko 
Legearen osagarriak) bosgarren xedapen gehigarria erantsi zion Kualifikazioei eta Lanbide Hezi-
ketari buruzko ekainaren 19ko 5/2002 Lege Organikoari. Bada, hain zuzen ere, bosgarren xedapen 
gehigarri horrek arautzen du hezkuntza- eta lan-arloko administrazio eskudunek prozedura bat 
ezarri behar dutela, hezkuntza-sistemako lanbide-heziketa irakasteko baimena duten zentroek 
aukera izan dezaten, araututako baldintzak betetzen badituzte, enplegurako lanbide-heziketako 
ikasketak ere emateko; xedapen gehigarri horrek arautzen du, halaber, hezkuntza-sistemako 
lanbide-heziketa eta enplegurakoa modu integratuan eskaintzen duten zentro funts publikodu-
nek aukera izan behar dutela aurrekontu-baliabideak eskuratzeko, hain zuzen ere enplegurako 
prestakuntza-ekintzak finantzatzeko, betiere hezkuntza- eta lan-arloko administrazio eskudunek 
hitzartzen dituzten lankidetza-mekanismoekin bat etorriz.

Laugarrena.– Bizialdi Osoko Ikaskuntzari buruzko urriaren 10eko 1/2013 Legeak (urriaren 17ko 
EHAA) nabarmentzen du lanbide-heziketaren eskaintza integratu bat egin beharra, titulartasun 
publikoko nahiz pribatuko zentro-sare zabal baten bidez, bai hasierako lanbide-heziketan bai 
enplegurako lanbide-heziketan. Euskal Autonomia Erkidegoko Lanbide Heziketari buruzko ekaina-
ren 28ko 4/2018 Legeak aurrera egiten du zentzu horretan, lanbide-heziketako sistema integratu 
horretatik abiatuta, lanbide-heziketako eredu konbinatua sortzeko, zeinak berrikuntza aplikatuaren 
eta ekintzailetzaren arloko ikaskuntzak ere jasotzen baititu. Lanbide-heziketako euskal sistemaren 
helburuen artean, 4/2018 Legeak jasotzen du emaitzen araberako ikaskuntzaren ikuspegian oina-
rritutako prestakuntza-sistema malguak eratzea. Horretarako, ikaskuntza-ibilbide batzuk erabiliko 
dira, dauden prestakuntza-eskaintzen eta hezkuntza- eta lan-sistemaren mailen arteko transferen-
tzia ahalbidetuko dutenak. Horrez gain, sail arteko organo bat eratzen du, hezkuntza-sistemako 
lanbide-heziketaren arloko eta enplegurako lanbide-heziketaren arloko eskumenen koordinazioa 
bermatzeko.

Bosgarrena.– Lehendakariaren azaroaren 26ko 24/2016 Dekretuan, Euskal Autonomia Erkide-
goaren Administrazioko sailak sortu, ezabatu eta aldatzekoan eta horien egitekoak eta jardun-arloak 
finkatzekoan, Enpleguko eta Gizarte Politiketako Sailari egozten zaizkio «enplegu-politika, baita 
enplegurako lanbide-heziketa ere, Lanbide Heziketa eta Etengabeko Ikaskuntza arloarekin koordi-
natuta, hauxe baita lanbide-heziketa osoaren plangintza estrategikoa, diseinua eta zuzentarauak 
prestatzearen arduraduna eta, bere erantzukizunei dagokionean, Lanbide–Euskal Enplegu Zer-
bitzuaren lankidetza izango du». Eta Hezkuntza Sailari egozten zaio ardura «anbide-heziketa 
osoaren plangintza estrategikoa, diseinua eta jarraibideak ezartzeko, eta, hartara, bizitzan zehar 
kualifikazioak eskuratzea edo emendatzea ahalbidetzeko, Lanbide-Euskal Enplegu Zerbitzuarekin 
lankidetzan (betiere, zerbitzu horren erantzukizunen barruan)».

Seigarrena.– Lanbide-Euskal Enplegu Zerbitzua erakunde autonomoa Enpleguko eta Gizarte 
Politiketako Sailari atxikita dago eta, besteak beste, enpleguko, enplegurako prestakuntzako eta 
autoenpleguaren eta enpresa-sorkuntzaren sustapeneko programak kudeatzea dagokio, Lan-
bide-Euskal Enplegu Zerbitzuari buruzko urriaren 13ko 3/2011 Legearen 3.b) artikuluarekin bat.

Halaber, maiatzaren 31ko 82/2016 Dekretuan, EAEn Enplegurako Lanbide Heziketa arau-
tzekoan, erakunde autonomo horri esleitzen zaio Euskal Autonomia Erkidegoan enplegurako 

lanbide-heziketa programatzeko, kudeatzeko eta kontrolatzeko eskumena (9. artikulua). Era 
berean, Euskal Autonomia Erkidegoko Lanbide Heziketari buruzko ekainaren 28ko 4/2018 Legeak 
aitortu egiten du Lanbide-Euskal Enplegu Zerbitzuak arlo horretan duen eskumena.

Enplegurako lanbide-heziketako ekimenen artean, Lanbideri dagokio langile langabe eta landu-
nentzako prestakuntza-eskaintzak garatzea.

Zazpigarrena.– Maiatzaren 31ko 82/2016 Dekretuan, espresuki xedatzen da, 13. artikuluan, Lan-
bide-Euskal Enplegu Zerbitzuak lanbide-heziketa emango duela, bai Eusko Jaurlaritzaren zentro 
propioen bidez, bai kudeaketa-gomendioetarako akordioak izenpetzearen bidez. Xede horreta-
rako, zentro propiotzat hartuko dira titulartasun publikoko Lanbide Heziketako zentro integratuak.

Xedapen honekin bat etorriz, eskuragarri dauden baliabide publikoak eraginkortasunez erabili 
eta optimizatzeko, eta lanbide-heziketaren arloan esleitutako eskumenak eta egitekoak gauzatuz 
–aurreko apartatuetan azaldutakoak–, Lanbide-Euskal Enplegu Zerbitzuak eta Hezkuntza Sai-
lak prestakuntza-ekintzen programazioa bultzatzen dute lanbide-kualifikazioa sustatzeko, Euskal 
Autonomia Erkidegoko langileek jarduera-sektoreetan dituzten kualifikazio-beharrei erantzuteko.

Horretarako, 2018-2020ko aldian, Euskal Autonomia Erkidegoan garatu beharreko presta-
kuntza-ekintzen plangintza egin dute Hezkuntza Sailaren mendeko EAEko Administrazioaren 
zentro propioekin, honako hauek kontuan izanda: lan-merkatuaren egoera eta enpresa-egituran 
atzemandako beharrak, esparru horietan prestakuntza ematen duten zentro publikoen sareak 
duen prestakuntza-gaitasunarekin batera.

Horrela, Lanbide-Euskal Enplegu Zerbitzua erakunde autonomoak, langile langabe eta landu-
nentzako enplegurako lanbide-heziketaren eskaintza programatu eta kudeatzeko EAEko organo 
eskuduna den aldetik, eta Hezkuntza Sailak, prestakuntza hori emateko zentroak dituen aldetik, 
kudeaketa-gomendioari buruzko akordio hau izenpetzea hitzartu dute, Sektore Publikoaren Arau-
bide Juridikoari buruzko urriaren 1eko 40/2015 Legearen 11. artikuluan xedatutakoaren arabera. 
Hona hemen akordio hori arautuko duten

KLAUSULAK

Lehenengoa.– Xedea.

1.– Akordio honek aipatzen duen kudeaketa-gomendioaren helburua da Hezkuntza Sailak, 
haren mendeko diren lanbide-heziketako prestakuntza-zentro publikoen bitartez, hauentzako 
prestakuntza-programazioa egitea:

a) Langile langabeentzat (akordioaren I. eranskinean jasota dago).

b) Langile landunentzat, lehentasunez (akordioaren II. eranskinean jasota dago).

2.– 2018ko ekitaldian hasi beharko da gomendio honen helburu den programazioa osatzen 
duten prestakuntza-planak egiten; horretarako, planak osatzen dituzten prestakuntza-ekintzeta-
riko batek gutxienez orduan hasi eta 2020ko azaroaren 1a baino lehenago amaitu beharko du, 
barnean hartuta lantokiko prestakuntza praktikoen modulua edo lanekoak ez diren praktikak, hala 
badagokio.

Prestakuntza-planak prestakuntza-ekintza egiaztagarriren bat badu, gutxienez horietako bati 
2018ko ekitaldian eman behar zaio hasiera.

Betiere, 2019ko abenduaren 31 baino lehen hasita egon beharko dute prestakuntza-planak 
osatzen dituzten prestakuntza-ekintzen % 70ek.

Bigarrena.– Prestakuntza-eskaintzaren plangintza.

Lanbide-Euskal Enplegu Zerbitzuko Enplegurako Prestakuntzako eta Diru-sarrerak Bermatzeko 
Zuzendaritzak eta Hezkuntza Sailak kudeaketa-gomendioari buruzko akordio honetan bildutako 
prestakuntza-eskaintza diseinatu dute, Euskal Autonomia Erkidegoko langile langabe eta landu-
nentzako prestakuntza-ekintzak egiteko. Prestakuntza-eskaintzaren plangintza horrek bi xede ditu: 
batetik, langabeen kualifikazio-beharrei erantzutea, eta, bestetik, eskuragarri dauden baliabide 
publikoen erabilera optimizatzea. Prestakuntza hori lanbide-heziketako zentro publikoek emango 
dute.

Prestakuntza-eskaintza hau zehazteko, aintzat hartu dira EAEko lurralde eta eskualdeetako 
lan-merkatuaren eta industria-sarearen egoera, hezkuntzaren eremutik eta enplegurako lan-
bide-heziketatik egiten den lanbide-kualifikazioei buruzko prestakuntza-eskaintza orokorra, eta 
egun dagoen zentro publikoen sarea eta zentro horietako bakoitzak duen prestakuntza-gaitasuna, 
betiere aldez aurretik identifikatuta zentroek eman ditzaketen profesionaltasun-ziurtagiriak, eta 
horretarako dauzkaten instalazioak, ekipamenduak eta irakasleak.

Horrez gain, Hezibi eta Lehen Aukera programetan parte hartu duten prestakuntza-zentroak ere 
kontuan hartu dira.

Hirugarrena.– Prestakuntza-planak.

1.– Prestakuntza-plantzat hartuko da prestakuntza-behar jakin batzuei erantzuteko osatutako 
prestakuntza-ekintzen multzoa, betiere kontuan hartuta, ekintzak zuzentzen diren taldearen tamai-
nagatik, aurreikusitako prestakuntza-orduen bolumenagatik edo bestelako ezaugarri garrantzitsu 
batzuengatik, planaren onuradunen konpetentziak eta enplegagarritasuna nabarmen hobetzen 
direla.

2.– Prestakuntza-planak hasi direla ulertuko da, horiek osatzen dituzten ekintzetako lehena 
hasten denean.

3.– Planak osatuko dituzten prestakuntza-ekintzak izango dira profesionaltasun-ziurtagiria lor-
tzera bideratuta daudenak, izaera berritzaileko prestakuntza-ekintza ez-formalak, edo langileei 
prestakuntza ematera bideratutakoak funtsezko konpetentzietan, produkzio-sektore jakin bateko 
berariazkoetan edo zenbait jarduera-sektoretako konpetentzia horizontal eta zeharkakoetan.

Laugarrena.– Finantzatzeko bideratutako baliabide ekonomikoak.

Bi urteko prestakuntza-programazioa (2018-2020) finantzatzera bideratutako guztizko kreditua 
–kudeaketa-gomendio honen xedea– hemeretzi milioi bederatziehun eta laurogeita hemeretzi mila 
bederatziehun eta bost euro eta hogeita sei zentimokoa da (19.999.905,26), honela banatuta:

– 13.999.927,70 euro, langile langabeentzako prestakuntza-ekintzetarako; horietatik, 
2.799.985,54 euro 2018ko ordainketa-kredituari dagozkio, 6.999.963,85 euro 2019ko konpro-
miso-kredituari, eta 4.199.978,31 euro 2020ko konpromiso-kredituari.

Estatuko Enplegu Zerbitzu Publikoko Prestakuntza Espezialitateen Katalogoan sartzen diren 
espezialitateetako prestakuntza-ekintza egiaztagarriak, langile langabeei zuzenduak, Europako 
Gizarte Funtsak kofinantzatu ahal izango ditu, Euskal Autonomia Erkidegoko EGFren 2014-2020 
Programa Operatiboaren edo Gazte Enplegurako 2014-2020 Programa Operatiboaren esparruan.

– 5.999.977,56 euro izango dira lehentasunez langile landunentzako prestakuntza-ekintze-
tarako; horietatik 1.199.995,52 euro 2018ko ordainketa-kredituari dagozkio, 2.999.988,78 euro 
2019ko konpromiso-kredituari, eta 1.799.993,26 euro 2020ko konpromiso-kredituari.

Bosgarrena.– Prestakuntza-programazioa eta haren zuzkidura ekonomikoa.

1.– Lanbide Heziketako zentro publikoetan egin beharreko prestakuntza-planetan sartutako pres-
takuntza-programazioa I. eta II. eranskinetan jasota dago. Hor daude adierazita eman beharreko 
prestakuntza-ekintzak, eta identifikatuta ekintza bakoitzari dagokion prestakuntza-espezialitatea, 
prestakuntza emango duen zentroa edo erakundea, ordu-kopurua, ikasle-kopurua eta zuzkidura 
ekonomikoa. I. eranskinean, langile langabeei zuzendutako prestakuntza-ekintzak daude jasota, 
eta, II. eranskinean, berriz, langile landunei zuzendutakoak.

2.– Prestakuntza-zentro berberak eman beharreko prestakuntza-ekintzek prestakuntza-plan 
bakarra osatuko dute akordio honen egikaritze-aldirako, eta osorik hartuta finantzatuko dira.

3.– Prestakuntza-ekintza bakoitzak jasoko duen zenbatekoa kalkulatzeko (I. eta II. eranskinetan 
dago adierazita), parte-hartzaile bakoitzak duen prestakuntza-orduko kostua hartu da kontuan, 
modulu ekonomikoen arabera (III. eranskinean zehazten da horien osaera eta kalkulua).

Aplikatu beharreko modulu ekonomiko bakoitza hiru elementuk osatzen dute: A moduluak (lan-
gileen zuzeneko kostuak), B moduluak (funtzionamenduko zuzeneko kostuak) eta C moduluak 
(zeharkako kostuak).

Seigarrena.– Alta ematea Estatuko Prestakuntza Zentro eta Entitateen Erregistroan.

I. eta II. eranskinetan jasotako programazioan parte hartzen duten zentroek Lanbidek akre-
ditatuak edo inskribatuak izan beharko dute emango den prestakuntza-espezialitatean. Datuok 
Prestakuntza Erakundeen Estatuko Erregistroan sartuko dira, hala badagokio.

Zazpigarrena.– Harreman zuzena Lanbide-Euskal Enplegu Zerbitzuaren eta lanbide-heziketako 
zentroen artean, eta ordaintzeko modua.

1.– Prestakuntza-programazio hau gauzatzeko, Lanbide-Euskal Enplegu Zerbitzuak zuzeneko 
harremana izango du programazioan aritzen den prestakuntza-zentro bakoitzarekin.

2.– Hezkuntza Sailaren antolaketa ekonomiko-finantzarioaren arabera, Lanbide-Euskal Enplegu 
Zerbitzuak Eusko Jaurlaritzako Hezkuntza Sailaren kontuan sartuko du prestakuntza-plan bakoi-
tza emateagatik esleitutako zuzkidura.

4 ordainketa egingo dira, periodifikatze honen arabera:

a) Lehen ordainketa (prestakuntza-plan bakoitzaren guztizko zenbatekoaren % 20), 2018ko 
ordainketa-kredituaren kargura, lehen prestakuntza-ekintzaren hasieraren jakinarazpena jasotako 
unean. Prestakuntza-planak prestakuntza-ekintza egiaztagarriak izanez gero, lehen presta-
kuntza-ekintza egiaztagarria hasi dela jakinarazten den unean egingo da lehen ordainketa hori.

b) Bigarren ordainketa (prestakuntza-planaren guztizko zenbatekoaren % 25), 2019ko kon-
promiso-kredituaren kargura, prestakuntza-plana osatzen duten prestakuntza-ekintzen % 40 
–gutxienez– hasteko baimena ematen duenean Lanbidek.

c) Hirugarren ordainketa (prestakuntza-planaren guztizko zenbatekoaren % 25), 2019ko kon-
promiso-kredituaren kargura, prestakuntza-plana osatzen duten prestakuntza-ekintzen % 70 
–gutxienez– hasteko baimena ematen duenean Lanbidek.

d) Laugarren ordainketa (prestakuntza-planaren gainerako zenbatekoa), 2020ko konpro-
miso-kredituaren kargura, prestakuntza-ekintza guztiak amaitzen direnean, lanekoak ez diren 
praktikak barnean direla, lehenengo klausulan ezarritakoaren arabera, diruz lagundutako jardue-

rak justifikatu ondoren, hamargarren klausulan –v) apartatuan– eta III. eranskineko C apartatuan 
aurreikusitako baldintzetan.

Zortzigarrena.– Prestakuntzaren hartzaileak.

1.– Programazio honetako prestakuntza-ekintzetan honako hauek har dezakete parte:

1.1.– Langabeei zuzendutako ekintzetan: langile langabeak, baldin eta enplegu-eskatzaile gisa 
izena emanda badaude Lanbide-Euskal Enplegu Zerbitzuan prestakuntza-ekintzaren hasieran. 
Ez da beharrezkoa izango enplegu-eskatzaile moduan izena emanda egotea arau espezifikoren 
batek hala xedatzen duenean, eta, bereziki, Gazte Bermearen Sistema Nazionalaren fitxategian 
inskribatutako gazteak direnean.

Ondorio horietarako, langabeen taldean sartuko dira honako hauek: lanaldi partzialeko kontratu 
batekin aritzen diren langileak, baldin eta euren lanaldia lanaldi osoz aritzen den pertsona batek 
duenaren herena baino laburragoa bada –konparagarriak izan behar dute–.

1.2.– Lehentasunez langile landunei zuzendutako ekintzetan: EAEko lantokietan lan egiten duten 
langileak, baldin eta dagokion eskabidea aurkezten badute. Ekintza horietan, parte hartu ahal 
izango dute honako hauek ere: mendekotasun-egoeran dauden pertsonen zaintzaile ez-profesio-
nalek, mendekotasun-egoeran dauden pertsonen arretarekin lotutako prestakuntza-eskaintzan, 
eta administrazio publikoetan jarduten duten langileek. Gehienez jota, pertsona landunentzako 
planeko guztizko eskaintzaren % 10 bete ahal izango da pertsona horiekin.

Ekintza horietan, langabezia-egoeran dauden langileen parte-hartzea, gehienez jota, % 30 
izango da prestakuntza-ekintza bakoitzeko. Pertsona horiek enplegu-eskatzaile gisa inskribatuta 
egon behar dute, enplegu-zerbitzu publikoren batean. Ehuneko horrek programatutako parte-har-
tzaile guztiei egiten die erreferentzia; berdin dio zenbat hasi diren prestakuntza-ekintzan.

Langabeak diren erabakitzeko, prestakuntzaren hasieran duten lan-egoera hartuko da kontuan, 
eta lehentasuna izango dute Lanbiden izena emanda daudenek.

2.– Eskaintzen diren prestakuntza-ekintzetan parte hartzen duten pertsonek ekintza horietan 
parte hartzeko baldintzak bete beharko dituzte.

Bederatzigarrena.–  Prestakuntza-ekintzetan parte hartuko duten pertsonak hautatzea.

1.– Prestakuntza ekintzetan parte hartuko duten pertsonen aurretiko aukeraketa egingo du Lan-
bide-Euskal Enplegu Zerbitzuak, kurtso bakoitzean parte hartzea eskatu duten hautagaien artean.

Honako hauek izan daitezke hautagai:

– Kurtsoan parte hartzea eskatzen dutenak, bai eskabide bat aurkeztuta Lanbidek lurralde bakoi-
tzean dituen bulegoetan, bai eskabidea beteta Lanbideren webgunean (www.lanbide.euskadi.eus). 
Webgune horretan jakinaraziko da zein diren prestakuntza-ekintzak, haietan izena emateko epea 
eta eskatzaileek bete behar dituzten baldintzak adierazita, bai eta prestakuntza-ekintza bakoitza-
ren deskribapena eta ezaugarriak ere.

– Enplegu-eskatzaileak (eta diru-sarrerak bermatzeko errenta jasotzen dutenak), baldin eta 
Lanbide-Euskal Enplegu Zerbitzuko Orientazio Zerbitzuek kurtsoa egitea agindu badiete euren 
prestakuntza-ibilbidearen barruan.

– Prestakuntza-zentro publikoetatik edo haien orientazio-zerbitzuetatik Lanbide-Euskal Enplegu 
Zerbitzura deribatutako kurtsoen eskatzaileek.

2.– Prestakuntza-zentroek egingo dute kurtsoetan parte hartuko duten ikasleen azken hau-
taketa, euren instalazioetan, Lanbideren bidez inskribatutako hautagaien artean. Horretarako, 
beharrezkoa den prestakuntza-ekintza guztietan, hautaketa-proba bat egingo da, ekintzari pro-
betxua ateratzen zaiola bermatzeko, batetik, eta, bestetik, egiaztatzeko ikasleek aldez aurretik 
badituztela kualifikazio-ekintzetako helburuak lortzeko nahitaezko aurretiko ezagutzak, barnean 
hartuta, hala badagokio, 2. eta 3. mailako profesionaltasun-ziurtagiriei lotutako prestakuntza-modu-
luetan sartzeko funtsezko konpetentziak.

Prestakuntza-zentroetako arduradunek zehaztuko dute zer bitarteko tekniko eta material behar 
diren aukeraketa egiteko, eta ikasleek profesionaltasun-ziurtagirien errege-dekretu arautzaileetan 
eskatzen zaizkien sarbide-eskakizunak betetzen dituztela segurtatzeko.

3.– Prestakuntza-ekintza batean profesionaltasun-ziurtagiri oso bat programatzen bada, inolako 
prestakuntza-modulu akreditaturik ez duten pertsonek soilik ahal izango dute parte hartu. Hala 
ere, enplegu eta prestakuntzako ibilbideak sustatzeko xedez, eta langabeen nahiz landunen gara-
pen profesionala eta pertsonala lantzeko, prestakuntza-moduluren bat akreditatuta daukatenei ere 
utzi egingo zaie prestakuntza-ekintzan parte hartzen, baldin eta modulua zeharkakoa bada, aldez 
aurretik Lanbide-Euskal Enplegu Zerbitzuari jakinarazita, eta horrek baimena emanda.

4.– Hamargarren klausularen 2. apartatuan xedatutakoa aplikatzeko orduan, profesional-
tasun-ziurtagiria moduluka banatzen bada, bermatu egin behar da horrela hasten diren pertsona 
guztiek modulu guztietan parte hartzea prestakuntza-ibilbide osoa egin dezaten.

Horietaz gain, erakundeak beste parte-hartzaile batzuk sartu ahal izango ditu modulu bakoi-
tzean, baldin eta beraietan sartzeko eskakizunak betetzen badituzte.

5.– Profesionaltasun-ziurtagiri bati buruzko prestakuntza-ekintza bat moduluka programatzen 
denean, profesionaltasun-ziurtagiriko gainerako moduluak gaindituta dauzkatenek izango dute 
lehentasuna, profesionaltasun-ziurtagiriaren prestakuntza-ibilbidea osatze aldera. Kasu horretan, 
prestakuntza-ekintzan sartuko dira, lehenik eta behin, gainerako moduluak gaindituta dituzten per-
tsonak, eta, bigarrenik, ziurtagiriaren gainerako moduluak egin ez dituzten beste pertsonak.

6.– Prestakuntza-ekintza programatzen bada laneko esperientziaren edo prestakuntza ez-forma-
laren bidez eskuratutako konpetentzia profesionalak ebaluatzeko eta egiaztatzeko prozeduraren 
deialdi bateko aholkularitza- edo ebaluazio-fasean detektatutako prestakuntza-premia dela-eta, 
orduan, ekintza horretan parte hartzeko lehentasuna izango dute prestakuntza-premia hori antze-
man eta preskribatu zaien pertsonek.

7.– Prestakuntza-ekintzan parte hartzeko baldintzak bete eta hautaketa-prozesua gainditu 
duten pertsonen artean, kolektiboen araberako lehentasuna ezarriko da, honako hurrenkera honi 
jarraituz:

1) Langabeentzako kurtsoetan:

– Lehenik eta behin, eta lehentasun-maila berberaz, lan-merkatuan sartzeko zailtasun bereziak 
dituztenak. Lehentasuna emango zaie kualifikazio-maila baxua duten pertsonei: 30 urte arteko 
gazteak; emakumeak, langabeen kolektiboan duten proportzio berean; luzaroko langabeak; 45 
urtetik gorakoak; desgaitasuna duten pertsonak; langabezia-saria agortua duten eta berriz pro-
fesionalki gaitzeko Prepara programan eta Enplegua Aktibatzeko programan parte hartzeagatik 
diru-laguntzak jasotzen dituzten pertsonak; aparteko langabezia-sorospenaren, gizarteratzeko 
errenta aktiboaren eta diru-sarrerak bermatzeko errentaren (DSBE) onuradun diren langabeak; 
eta terrorismoaren eta genero-indarkeriaren biktimak.

– Bigarrenik, laneko esperientzia eta ikaskuntza ez-formala aitortzeko prozeduretan parte hartu 
dutenak, dagokien profesionaltasun-ziurtagiria osatzeko prestakuntza-ekintzak egiteko.

– Hirugarrenik, etendurako EEE baten eraginpean dauden langabeak, ordutegia dela-eta pres-
takuntza-ekintzara joateko prestasuna badute.

– Laugarrenik, gainerako langabeak, oro har.

2) Lehentasunez pertsona landunentzat antolatutako kurtsoetan:

– Landunak, programatutako plazen % 70 bete arte gutxienez.

– Langabeak, plazen % 30 bete arte, behar adina pertsona landun ez badago.

8.– Pertsona batek ezin izango ditu bi kurtso batera egin, beste langabe batek kurtsoan sar-
tzeko baldintzak betetzen baditu eta horretarako eskabidea egin badu.

9.– Hautaketa amaituta, prestakuntza-zentroek 7 egun balioduneko epea izango dute haren 
emaitzak Lanbide-Euskal Enplegu Zerbitzuko aplikazioan (LAN-F) mekanizatzeko.

10.– Hautatuak izan direnen eta kurtsoetan parte hartzeko erreserba-egoeran gelditzen direnen 
zerrendak erakutsi behar dituzte prestakuntza-zentroek beren instalazioetan, prestakuntza-ekin-
tzak abiarazi baino 24 ordu lehenago, gutxienez, eta hautagaiei aldez aurretik adierazi zaien leku 
batean. Horrekin batera, prestakuntza-ekintzak non, noiz eta zer ordutan egingo diren adierazi 
behar dute.

Iragarpen-bitarteko horiez gainera, egoki iritzitako bestelako bitartekoak ere balia ditzakete pres-
takuntza-zentroek alderdi horien berri emateko ikasleei. Prestakuntza-zentroek ordainduko dute 
hautaketa-prozesuen emaitzen berri emateko bitarteko osagarri horien kostua, halakorik badago.

11.– Prestakuntza-ekintzak ezin izango dira hasi 8 parte-hartzaile baino gutxiago badago.

Hamargarrena.– Prestakuntza-programazioa egiteko baldintzak eta alderdien betebeharrak.

1.– Gomendio honen xede diren prestakuntza-planak egiteko, baldintza hauek bete behar dira 
eta behar hauek izango dituzte alderdiek:

1.1.– Hezkuntza Sailaren aldetik:

a) Bermatzea prestakuntza-zentroek emandako datu guztiak egiazkoak direla.

b) Baimena ematea Lanbide-Euskal Enplegu Zerbitzuari, behar duen informazioa egiaztatzeko, 
horri buruzko kontsultak egiteko edo eskatzeko, zentro bakoitzaren prestakuntza-planaren gai-
neko datuak egiaztatzearren.

1.2.– Prestakuntza ematen duten lanbide-heziketako zentroen aldetik:

a) Gomendioan utzi zaizkien prestakuntza-ekintzak (akordio honen I. eta. II. eranskinetan adie-
razitakoak) gauzatu behar dituzte, aurreikusitako ordu eta egunetan, eta haietan gerta daitezkeen 
aldaketa esanguratsuen berri eman behar diote Lanbide-Euskal Enplegu Zerbitzuari.

b) Prestakuntza-ekintzak Lanbideren prestakuntzako aplikazio informatikoaren bidez 
(LAN-F) kudeatuko dituzte.

c) Lanbide-Euskal Enplegu Zerbitzuari jakinaraziko diote prestakuntza-jardueren hasiera, 
LAN-F kudeaketa-aplikazio informatikoan.

d) Ziurtatu behar dute prestakuntza-ekintzetan parte hartzen duten irakasleek bete egiten dituz-
tela profesionaltasun-ziurtagiriak arautzen dituzten errege-dekretuek prestatzaileentzat ezartzen 
dituzten eskakizunak. Prestakuntza ematen duen zentroak betetze-maila horri buruzko ziurtagiria 
aurkeztuko du, informatika-aplikazioaren bidez emandako ereduari jarraikiz. Halaber, Lan-F pro-
graman sartuko da kurtsoa hasi baino lehen. Irakasleak zentroko bertoko langileak izango dira edo 
zentroak berak zuzenean kontratatutako pertsona fisikoak. Ez dago baimenduta azpikontratazioa 
(30/2015 Legearen 14. artikulua).

e) Kurtsoen hasieran, gutxienez honako material hau emango diete prestakuntza-ekintzetan 
parte hartzen dutenei:

– eskuliburu bat, argitaratua edo euskarri informatikokoa, espezialitatearen eduki guztiak bil-
duko dituena,

– Kurtsoa egiteko behar den idazmahaiko materiala eta behar diren babes-elementuak.

Prestakuntza-zentroek berariaz jakinarazi behar dute material didaktiko horiek eta sortutako 
beste material batzuek Europako Gizarte Funtsaren kofinantzaketa eta Lanbide-Euskal Enplegu 
Zerbitzuaren finantzaketa izan dituztela.

f) Lanbide-informazioa eta -orientazioa eman behar diete prestakuntza-ekintzetan parte hartu 
nahi duten pertsonei, haien prestakuntza-premiak eta programatu diren prestakuntza-ekintzetan 
parte hartzeko aukerak argitzeko.

g) Jakitera eman behar dute Lanbide-Euskal Enplegu Zerbitzuak eta Europako Gizarte Funtsak 
finantzatu dituztela programa honen arabera emandako prestakuntza-ekintzak, ekintzok komuni-
katzeko, hedatzeko edo publiko egiteko ekintzetan.

h) Ikasleei eta irakasleei jakinarazi behar diete Lanbide-Euskal Enplegu Zerbitzuak finantzatu-
tako eta Europako Gizarte Funtsak kofinantzatutako prestakuntza-ekintzak direla.

i) Lanbide-Euskal Enplegu Zerbitzuko teknikariekin lankidetzan aritu behar dute, presta-
kuntza-ekintzetan parte hartuko duten pertsonak aukeratzeko prozesuan, eta ziurtatu egin behar 
dute aukeratutako izangaiek bete egiten dituztela kurtsoetako sarbide-eskakizunak.

j) Lanbide-Euskal Enplegu Zerbitzuko teknikariei eman behar diete haiek kurtsoen garapenari 
buruz eskatzen dieten informazio guztia.

k) Parte-hartzaileen prestakuntza-ebaluazioa eta ebaluazio sumatiboa egin behar dituzte, Lan-
bide-Euskal Enplegu Zerbitzuak eginiko jarraibideekin bat etorriz, eta LAN-F aplikazioaren bidez 
jakinarazi behar dute bai plangintza bai banakako ebaluazioa.

l) Puntualki jakinarazi behar dituzte, LAN-F kudeaketarako informatika-aplikazioaren bidez, kur-
tsoetan sortzen diren ikasleen bajak edo uzteak. Halaber, prestakuntza-ekintzak egitean gertatzen 
diren gorabehera aipagarrien berri eman behar diote Lanbide-Euskal Enplegu Zerbitzuari.

m) Kurtsoetan libre geratu diren lekuen berri eman behar diete erreserba-egoeran dauden per-
tsonei, eta ziurtatu behar dute bajak betetzen dituzten pertsonek behar adinako jakintza dutela 
prestakuntza-ekintzaren gainerako denbora aprobetxatzeko, eta profesionaltasun-ziurtagiriak ate-
ratzen ari diren pertsonei dagokienez, gai direla modulu guztiak amaitzeko.

n) Prestakuntza praktikoko modulua lantokiren batean egiteko aurreikuspenak egin behar dituzte, 
kurtsoetan parte hartzen duten pertsona guztientzat, aintzat hartuta, betiere, zer salbuespen arau-
tzen dituzten profesionaltasun-ziurtagiriei buruzko urtarrilaren 18ko 34/2008 Errege Dekretua 

aldatzen duen abenduaren 10eko 1675/2010 Errege Dekretuak eta profesionaltasun-ziurtagiriak 
ezartzen dituzten errege-dekretuek.

o) Akordio edo hitzarmenak egin behar dituzte, hain zuzen ere kurtsoetan parte hartzen duten 
ikasleek prestakuntza praktikoko modulua lantokian behar adinako bermeekin egingo dituztela 
ahalbidetzeko.

p) Tutoreak izendatu behar dituzte lantokian egiteko prestakuntza praktikoko modulurako. 
Tutoreen ardura izango da enpresarekin adostea zer prestakuntza-programa egingo den, eta, 
enpresak izendatutako tutorearekin batera, ikasleen jarraipena eta ebaluazioa egin beharko dute. 
Horretarako, ikus eta neur daitezkeen ebaluazio-irizpideak erabiliko dira prestakuntza-programan.

q) Kurtsoetan parte hartzen duten pertsonen bertaratze-kontrola eraman behar dute.

r) Kurtsoan baja emango diete ikasleei, baldin eta baztertze-egoera hauetako batean badaude:

– Prestakuntza-ekintzaren iraupenaren % 25ean edo hortik gora ez bertaratzea ekintzara, arra-
zoia edozein izanik, justifikatuta zein ez.

– Prestakuntza ematen duen zentroaren edo erakundearen eta Lanbide-Euskal Enplegu Zerbi-
tzuaren iritziz, prestakuntza-ekintza ez aprobetxatzea, edo portaera egokirik ez izatea, eta horietan 
sartzen dira higienearen eta osasungarritasunaren arloan exijitu daitezkeen arauak.

Prozedura hau beteko da ikasle bat baztertzea erabakitzeko:

1) Prestakuntza-zentroak Lanbideko prestakuntzako teknikariari jakinaraziko dio baztertzeko 
arrazoietako bat gertatu dela, hartarako dagoen eredua erabiliz. Lanbide-Euskal Enplegu Zer-
bitzuak arrazoi hori aztertuko du, eta ontzat ematen badu, Enplegurako Prestakuntzako eta 
Diru-sarrerak Bermatzeko zuzendariak baztertzeko prozedura hasteko erabakia hartuko du. Ikas-
lea baztertzeko proposamena egiteko arrazoia azalduko da erabaki horretan, eta ikasleak bost 
egun naturaleko epea izango du alegazioak aurkezteko. Lanbide-Euskal Enplegu Zerbitzuko 
zuzendari nagusiak ebatziko du prozedura, gehienez hamabost eguneko epean. Egoerak hala 
eskatzen badu, behin-behineko neurriak har daitezke baztertze-prozedurari ekiteko erabakian, 
prestakuntza-jardueraren jarraipen egokia bermatzeko. Neurri horietako bat izan daiteke ikaslea 
behin-behineko izaeraz baztertzea, erabakia jakinarazten zaionetik prozedura ebazten den arte.

Ikasleren baten ez-bertaratzeak prestakuntza-ekintzaren ordu-kopuruaren % 25 baino gehiago 
badira, prestakuntza-zentroak horren berri espresuki emango dio prestakuntzako teknikariari, eta 
ikasleari baja emango zaio. Modulu oso bat geratzen bada egiteko, eta % 25etik gorako huts-egiteak 
arrazoi justifikatu batengatik gertatu badira (adibidez, gaixotasuna izatea edo lan-jarduera hastea), 
aztertu ahal izango da pertsona horri geratzen den modulua egiteko aukera eman dakiokeen.

2) Ebazpenaren aurka, aukerako berraztertze-errekurtsoa jar dakioke Lanbide-Euskal Enplegu 
Zerbitzuko zuzendari nagusiari, hilabeteko epean, jakinarazpenaren biharamunetik aurrera; 
bestela, administrazioarekiko auzi-errekurtsoa aurkez daiteke zuzenean Vitoria-Gasteizko Admi-
nistrazioarekiko Auzien Epaitegian, bi hileko epean, ebazpena jakinarazi eta biharamunetik aurrera.

s) Ikasleei gogorarazi behar diete, prestakuntza-ekintza amaitzen denean, prestakuntza-ekin-
tzen kalitatea ebaluatzeko galdera-sortak telematikoki bete beharko dituztela.

t) Lanbideko teknikariek bisitaldiak egitea erabaki dezakete intzidentziak egiaztatu eta konpon-
tzeko, eta zentroek erraztu egin behar dituzte bisitaldi horiek.

u) «Amaierako ebaluazioaren akta» egin behar dute. Horretarako, LAN-F informatika-aplikazioa 
erabiliko dute, gainditutako prestakuntza egiaztatzeko diplomak aterako dituzte aplikazio horreta-
tik eta ikasleei eskuratuko dizkiete, profesionaltasun-ziurtagiria egiteko eskaerarekin batera, hala 
badagokio. Ikasleak kurtsoa ebaluazio positiboarekin gainditzen ez badu, bertaratze-ziurtagiri bat 
emango zaio.

v) Kudeaketa-gomendioaren barruan egin diren ekintzak eta haiek finantzatzeko baliabide eko-
nomikoen aplikazioa justifikatuko dituzte, III. eranskineko C apartatuan ezarritako moduan eta 
dokumentazioaren bidez; horretarako, 15 eguneko epea izango dute prestakuntza-plana osatzen 
duten prestakuntza-ekintzetako bakoitza amaitzen denetik aurrera.

w) Egiaztatze- eta kontrol-jarduerak igaro beharko dituzte, zehazki Lanbide Euskal Enplegu 
Zerbitzuarenak, Ogasun eta Ekonomia Saileko Kontrol Ekonomikoko Bulegoarenak, Enpleguko 
eta Gizarte Politiketako Sailarenak, eta Herri Kontuen Euskal Epaitegiarenak; baita Europako 
Gizarte Funtsaren kofinantzaketarekin loturiko kontrol-instantziak ere (EGFren Unitate Adminis-
tratzailea, Europako Batzordea eta Kontuen Auzitegia). Hala, lokal eta instalazioetarako sarbidea 
errazteaz gainera, prestakuntza-ekintzetako parte-hartzaileekin eta elkarrizketatzea egoki irizten 
dioten beste edozein pertsonarekin harremanetan jartzen utzi beharko die.

Horren haritik, eta Batasuneko araudiak xedatzen duen moduan, Europako Gizarte Funtsaren 
kofinantzaketa duten prestakuntza-ekintzetan ikuskapen-bisitak egingo dira in situ, Europako fun-
tsetatik eratorritako eskakizunak betetzen diren egiaztatzeko.

x) Finantzatutako gastuek Europako Gizarte Funtsaren hautagarritasun-baldintzak bete ditza-
ten, prestakuntza-zentroek diru-laguntzarekin lotutako transakzioak identifikatu beharko dituzte, 
kontabilitate-identifikazio bereizgarri bat edo kontabilitate-kode egoki bat baliatuta.

y) Gorde eta zaindu behar dituzte, 2025era arte, kurtsoen emaitzen aktak eta jarduera finantza-
tuari buruzko dokumentazio guztia, gomendio honen ondorioz zentro prestatzaileek hartzen dituzten 
konpromisoak eta betebeharrak bete direla egiaztatzeko aukera izan dadin; aktok Lanbide-Eus-
kal Enplegu Zerbitzuari emango dizkiote zentroen arduradunek, LAN-F informatika-aplikazioaren 
bidez. Europako Gizarte Funtsak kofinantzatutako prestakuntza-ekintzak badira, hari dagokion 
araudiak ezarritakoa beteko da.

1.3.– Lanbide-Euskal Enplegu Zerbitzuaren aldetik:

a) Kudeaketa-gomendiorako akordio honetan oinarrituta egiten diren prestakuntza-ekintzak 
finantzatu behar ditu.

b) Prestakuntza-zentroetako arduradunekin lankidetzan aritu behar du prestakuntza-ekintzetan 
parte hartuko duten pertsonak aukeratzen. Horretarako, ezarritako aurrerapenaz eman beharko 
du hautagaien zerrenda, bai eta lehentasunak ezartzeko prozesurako informazioa ere; halaber, 
aholkularitza teknikoa eman behar du prozesu horretan.

c) Gertatzen diren intzidentziak konpontzen lagundu behar die kurtsoak ematen dituzten zentroei.

d) Kurtsoetan parte hartu dutenek profesionaltasun-ziurtagiria eskatzeko egiten dituzten eska-
bideak ebatzi behar ditu.

e) Profesionaltasun-ziurtagiriak egin eta entregatu behar ditu.

f) Prestakuntza-ekintzetako diplomen eta horiek dakartzaten profesionaltasun-ziurtagirien erre-
gistroa eguneratuta iraunarazi behar du.

2.– Profesionaltasun-ziurtagiri oso bat ematen denean, erakundeak baimena eman ahal izango 
dio Lanbide-Euskal Enplegu Zerbitzuari, erakunde autonomo horrek aukera izan dezan ziurtagi-
ria hainbat prestakuntza-ekintza lotutan banatzeko; hain zuzen ere, profesionaltasun-ziurtagiriak 
dituen beste modulutan banatu ahal izango du, etengabeko ikaskuntza indartzeko. Honela egika-
rituko da:

– Modulu bakoitza modu indibidualean egin eta justifikatuko da.

– Moduluak emateko, profesionaltasun-ziurtagirian ezarritako ordena bete beharko da, bestela 
egiteko arrazoi justifikaturik ez badago eta Lanbide-Euskal Enplegu Zerbitzuak aldez aurretik bai-
mendu ez badu.

– Pertsona orori bermatu behar zaio modulu guztietako parte-hartzea, prestakuntza-ibilbidea 
osorik egiteko aukera izan dezan.

Horietaz gain, erakundeak beste parte-hartzaile batzuk sartu ahal izango ditu modulu bakoi-
tzean, baldin eta beraietan sartzeko eskakizunak betetzen badituzte.

– Erakundeak praktikak nahitaez eskaini behar dizkie modulu bat edo bat baino gehiago egiten 
dituzten pertsonei, profesionaltasun-ziurtagiria eurekin amaitzen dutenean.

Hamaikagarrena.– Hezibi eta Lehen Aukera programa sustatzea kudeaketa-gomendioaren 
bidez.

Langile langabeentzako prestakuntza-ekintzetan, prestakuntza-zentroek gazteentzako ikas-eki-
nezko edo txandakako prestakuntza sustatuko dute, eta, horretarako, profesionaltasun-ziurtagiriak 
eskuratzeko prestakuntza-ekintzak –kudeaketa-gomendio honetan onartutakoak– Hezibi proiektu 
bihurtuko dituzte. Hezkuntza, Unibertsitate eta Ikerketako sailburuaren eta Enplegu eta Gizarte 
Gaietako sailburuaren 2012ko urriaren 3ko Aginduak arautzen ditu proiektu horiek, eta prestakun-
tza eta lana txandakatzeko gazteentzako Hezibi programaren oinarri arautzaileak ezartzen ditu.

Agindu horretan ezarritako eran kudeatuko dira proiektu horiek.

Era berean, prestakuntza-zentroek 30 urtetik beherako gazteen kontratazioa bultzatuko dute 
Lehen Aukera programaren bidez.

Hamabigarrena.– Europaren kofinantzaketa izatetik eratorritako gardentasun-betebeharrak.

Kudeaketa-gomendio honi dagozkion datuak Europako Parlamentuaren eta Kontseiluaren 
2013ko abenduaren 17ko (EB) 1303/2013 Erregelamenduaren 115.2 artikuluan aipatuta dagoen 
eragiketa publikoen zerrendan jasoko dira.

Hamahirugarrena.– Kudeaketa-gomendioaren indarraldia.

Onartutako programaziorako eta zuzkidura ekonomikoarekin beteko da kudeaketa-gomendio 
hau.

Hamalaugarrena.– Konpetentzia.

Kudeaketa-gomendioak ez dakar berekin eskumenen titulartasuna lagatzea, ezta eskumen 
horretaz baliatzeko funtsezko elementuen titulartasuna lagatzea ere; Lanbide-Euskal Enplegu 
Zerbitzuari esleituta daude, eta erakunde autonomo horren ardura izango da kudeaketa-gomen-
dio honen xede den jarduera material zehatzari oinarria emango dioten edo hura barnean hartuko 
duten egintza edo ebazpen juridiko guztiak ematea.

Bi aldeek edukiarekin ados daudela adierazten dute, eta, hala jasota gera dadin, kudea-
keta-gomendioa formalizatzeko agiri hau sinatu dute.

Vitoria-Gasteiz, 2018ko irailaren 26a.

Enpleguko eta Gizarte Politiketako sailburua,
BEATRIZ ARTOLAZABAL ALBENIZ.

Hezkuntzako sailburua,
CRISTINA URIARTE TOLEDO.

III. ERANSKINA 

PRESTAKUNTZA-PLANEN KALKULU EKONOMIKOA, JARDUKETEN JUSTIFIKAZIOA ETA 
ZENBATEKOAREN LIKIDAZIOA 

A) Prestakuntza-ekintzaren zenbatekoa kalkulatzeko modulu ekonomikoak. 

Prestakuntza-ekintza bakoitzeko modulu globala 3 modulu ekonomikoren batura da: 

a) A modulua: pertsonal-kostua. 

Zuzeneko kostuaren kontzeptu honek honako hauen kostuak biltzen ditu: irakasleak, bitartekotza-
tutorea eta ikasketa-burutza. A moduluan, unitateko kostuaren balio ekonomikoa hau izango da: 3,96 
euro orduko eta ikasleko. 

Prestakuntza-ekintzetako parte-hartzaileen kopurua gehienez 20koa eta gutxienez 8koa bada, 
deialdiaren 3.5.b) artikuluan jasotako kasua barnean dela, modulu hau 15 ikasleko kopuru finkoari 
aplikatuko zaio. 

Horrenbestez, moduluaren baremo estandarrak balio finkoa izango du prestakuntza-talde bakoitzeko: 
59,40 euro orduko  

b) B modulua: funtzionamendu-gastuak. 

b.1.– Modulu horretan, bi motatako gastu zuzen sartzen dira: 

b.1.1.– Mantentze-kostuak. Honako hauek sartzen dira: altzariak berritzea, konponketak, publizitatea, 
komunikazioak, bilerak eta ikastaroak, enpresekin egin beharreko gestioak, liburuak eta argitalpenak, 
eta higiezinen eta ekipamenduen alokairuak eta amortizazioak. 

b.1.2.– Material didaktiko espezifikoaren kostuak. Prestakuntza-ekintzari dagokion lanbide-arloaren 
eta kualifikazio-mailaren arabera kalkulatzen dira kostu horiek. 

b.2.– B moduluko espezialitateen laburpena. 

Lanbide-
arloa Kodea Izena Maila Orduak Modulua 

B

ADG ADGD0003OH Nominen egikera 2 40 2,39 

ADG ADGD0004OH Kontabilitatea 2 50 2,39 

ADG ADGD0108 Ikuskapenerako kontabilitate- eta administrazio-
kudeaketa 3 630 1,20 

ADG ADGD0208 Giza baliabideen kudeaketa integratua 3 790 1,20 

ADG ADGD0210 Mikroenpresak sortzea eta kudeatzea 3 520 1,30 

ADG ADGD0308 Administrazio-kudeaketako jarduerak 2 880 1,10 

ADG ADGD267PO Administrazioarekiko lineako izapideak 2 25 2,39 

ADG ADGG0208 Bezeroarekiko harremanetako administrazio-
jarduerak 2 800 1,30 

Lanbide-
arloa Kodea Izena Maila Orduak Modulua 

B

ADG ADGG0308 Despatxu eta bulegoetako dokumentu- eta 
kudeaketa-laguntza 3 750 1,30 

ADG ADGG0408 Administrazio-zerbitzuetako eta zerbitzu 
orokorretako eragiketa osagarriak 1 430 1,30 

ADG ADGG0508 Datuak eta dokumentuak grabatzeko eta tratatzeko 
eragiketak 1 440 1,30 

ADG ADGN0108 Enpresen finantzaketa 3 630 1,10 

AFD AFDA0110 Musika bidezko talde-egokitzapen fisikoa 3 590 1,50 

AFD AFDA0210 Egokitzapen fisikoa erabilera anitzeko gelan 3 590 1,50 

AFD AFDA0310 Igeriketa-jarduerak 3 750 1,50 

AFD AFDP0109 Ur-instalazioetako sorospena 2 370 1,90 

ARG ARGG021PO Katalogoak diseinatzea, maketatzea eta 
inprimatzea 2 60 1,99 

ARG ARGN004PO Argitalpen-produktuen multimedia-diseinua 2 110 1,99 

COM COML0005OV Orga jasotzaileko operadorea 2 8 3,32 

COM COML0006OV Zubi-garabiko eta jasotze-eragiketetako 
operadorea 2 6 3,32 

COM COML0014OH Orga jasotzaileen manipulazioa 2 30 1,88 

COM COML003PO Orga jasotzaileak eta haien karga 2 8 1,88 

COM COML0110 Biltegiko jarduera osagarriak 1 210 1,80 

COM COML0309 Biltegiak antolatzea eta kudeatzea 3 390 1,50 

COM COMM0007OH Nola garatu marketin digitaleko plan bat 
(comm025po, comm030po) 2 16 1,88 

COM COMM0054OH Marketin 2.0: zure enpresa ingurune digital berrian. 2 20 1,88 

COM COMM0085OH Sormenezko salmenta 2 20 1,88 

COM COMM0112 Marketina eta komunikazioa kudeatzea 3 810 1,10 

COM COMP0108 Merkataritzako guneak ezartzea eta animatzea 3 390 1,50 

COM COMT0110 Bezero, kontsumitzaile eta erabiltzaileentzako 
arreta 3 460 1,50 

COM COMT0210 Nazioarteko merkataritzaren administrazio- eta 
finantza-kudeaketa 3 660 1,30 

Lanbide-
arloa Kodea Izena Maila Orduak Modulua 

B

COM COMT0411 Salmenten merkataritza-kudeaketa 3 610 1,40 

COM COMV0108 Salmenta-jarduerak 2 590 1,30 

ELE ELEC0001OV Hari gabeko wifi sareak 2 33 3,32 

ELE ELEE0003OV Oinarrizko elektrizitatea 2 30 1,70 

ELE ELEE0004OH Instalazioak diseinatzea eta muntatzea EPLANen 
laguntzaz 2 40 4,27 

ELE ELEE0005OV Ibilgailu elektrikoak birkargatzeko ITC-52 
azpiegitura 2 30 3,32 

ELE ELEE0006OV Automatizazio industrialeko segurtasun-sistemak 2 30 3,32 

ELE ELEE0007OV Mitsubishi robotika industriala 2 25 1,70 

ELE ELEE0008OV Elkarlanerako robot unibertsala (UR3) 2 25 1,70 

ELE ELEE0010OH Hidraulika-elektrohidraulika 2 30 4,27 

ELE ELEE0012OH Makinetan matxura elektrikoak topatzea eta horren 
mantentzea egitea 2 16 4,27 

ELE ELEE0012OV Elkarlanerako robot unibertsala (UR3 maila 
aurreratua) 2 25 1,70 

ELE ELEE0014OH Pneumatika-elektropneumatika 2 30 4,27 

ELE ELEE0016OV Etxebizitzetako barne-instalazioak 2 30 3,32 

ELE ELEE0017OV Lotura-instalazio elektrikoak 2 30 3,32 

ELE ELEE0018OV Instalazio fotovoltaikoak 2 35 3,32 

ELE ELEE0019OV FPGA gailu elektronikoetarako hasiera 2 30 3,32 

ELE ELEE003PO Elektrizitatearen oinarrizko funtsak 2 60 4,27 

ELE ELEE0108 Sare elektrikoak muntatzeko eragiketa osagarriak 1 220 2,10 

ELE ELEE0109 Behe-tentsioko instalazio elektrikoak muntatzea eta 
mantentzea 2 920 1,90 

ELE ELEE018PO Automata programagarriak 2 60 4,27 

ELE ELEI0001OV Zuntz optikoa 2 30 1,50 

ELE ELEI0004OH S7 ethernet eta profinet 2 30 4,27 

ELE ELEI0005OH S7 profibus 2 20 4,27 

Lanbide-
arloa Kodea Izena Maila Orduak Modulua 

B

ELE ELEL0001OH Automata programagarriak: Siemens S7 2 45 4,27 

ELE ELEL0002OH Mekanikarientzako elektrizitatea 2 40 4,27 

ELE ELEL0002OV Cognex kameren bidezko ikuspen artifiziala 2 30 3,32 

ELE ELEL0004OH Arduino programazioa 2 30 4,27 

ELE ELEM0003OV Oinarrizko programazioa (PLC siemens s7 1500 
eta Tia Portal) 2 30 1,70 

ELE ELEM0012OV DALI argi-sistemaren kudeaketa eta kontrola 2 24 3,32 

ELE ELEM0019OH Step 7ko automaten programazioa 2 60 4,27 

ELE ELEM0110 Industria-automatizazioko sistemen proiektuak 
garatzea 3 630 2,30 

ELE ELEM0111 Sistema domotikoak eta immotikoak muntatzea eta 
mantentzea 2 480 2,10 

ELE ELEM0311 Automatizazio industrialeko sistemak muntatzea 
eta mantentzea 2 510 2,50 

ELE ELEQ0001OH Arduino 2 45 4,27 

ELE ELEQ0001OV 3Dko inprimagailua 2 40 1,70 

ELE ELEQ0002OV Dron-mantentzea 2 60 1,50 

ELE ELEQ0003OH Oinarrizko automatismo programagarriak 2 80 4,27 

ELE ELEQ0003OV Arduinoarekiko kontrol mikroprogramagarriko ekipo 
elektronikoak 2 60 1,50 

ELE ELEQ0005OV Raspberry Pi-rako hasiera 2 30 1,70 

ELE ELEQ0006OV Arduinorako hasiera 2 30 1,70 

ELE ELEQ0007OH Soldadura elektroniko konbentzionala eta SMD 2 30 4,27 

ELE ELEQ0008OH BGA teknologiarekiko azaleko muntaketaren 
soldadura elektronikoa 2 30 4,27 

ELE ELEQ0111 Tresneria elektrikoa eta elektronikoa muntatzeko 
eta mantentzeko eragiketa osagarriak 1 390 1,90 

ELE ELES0001OH Automata programagarriak (1. maila) 2 30 4,27 

ELE ELES0001OV Knx oinarrizkoa (partner) 2 30 3,32 

ELE ELES0002OH Automata programagarriak. maila aurreratua 2 30 4,27 

Lanbide-
arloa Kodea Izena Maila Orduak Modulua 

B

ELE ELES001PO Domotikarako KNX protokoloa 2 40 4,27 

ELE ELES0108 Eraikinetan telekomunikazio-azpiegiturak 
muntatzea eta mantentzea 2 450 2,10 

ELE ELES0109 
Lokalen sonorizazioko, megafoniako eta telebista-
zirkuituetako instalazioak muntatzea eta 
mantentzea 

2 350 2,10 

ELE ELES0208 
Eraikinetako instalazio elektroteknikoak eta 
telekomunikazioetakoak muntatzeko eragiketa 
osagarriak 

1 380 2,10 

ELE ELES0209 Datu-sare lokaletako telefonia-sistemak eta 
azpiegiturak muntatzea eta mantentzea 2 420 2,10 

ENA ENAC0005OV Etorkizuneko hozgarria, Co2 2 18 1,70 

ENA ENAE0002OV Eguzki-instalazio termikoak muntatzea eta 
mantentzea 2 36 2,10 

ENA ENAE0003OV Termografia 2 12 1,70 

ENA ENAE0005OH Eguzki-energia: oinarri eta instalazio fotovoltaikoak 2 40 2,72 

ENA ENAE0108 Eguzki-instalazio fotovoltaikoak muntatzea eta 
mantentzea 2 540 1,90 

ENA ENAE0308 Eguzki-instalazio termikoak antolatzea eta 
proiektuak egitea 3 630 1,90 

EOC EOCB0002OV Fatxaden leheneratze energetikoa 1 312 3,30 

EOC EOCB0003OV Sate: isolamendu termikorako sistema 1 120 3,20 

EOC EOCB0109 Eraikuntzako estaldura jarraituetako eragiketa 
osagarriak 1 440 1,90 

EOC EOCB0110 Eraikuntzako dekorazio-pintura 2 560 3,30 

EOC EOCB0208 Fabrika eta estalkietako igeltserotzako eragiketa 
osagarriak 1 320 1,90 

EOC EOCB0210 Eraikuntzan estaldurak oreekin eta morteroekin 
egitea 2 670 2,60 

EOC EOCJ0109 Aldamio tubularrak muntatzea 2 360 3,30 

EOC EOCJ0110 Igeltsu ijeztuko plaka eta sabai aizunak instalatzea 2 550 3,30 

EOC EOCJ0311 Eraikuntzan estaldura arinak eta teknikoak egiteko 
oinarrizko eragiketak 1 310 1,70 

EOC EOCM0001OV Zubi-garabia 2 10 2,10 

Lanbide-
arloa Kodea Izena Maila Orduak Modulua 

B

EOC EOCM0002OV Eraikuntza-makinen operadorea (manipulatzaile 
teleskopikoa) 2 30 3,20 

EOC EOCM82 Dorre-garabiko operadorea 2 275 3,20 

EOC EOCO0002OH Autocad oinarrizkoa 2 30 3,40 

EOC EOCO0002OV Passiv house tradesperson 2 32 1,70 

EOC EOCO0006OV Civil 3Drako hastapenak 2 60 3,32 

EOC EOCO0010OH Presto: aurrekontuak eta neurketak 2 20 3,40 

EOC EOCO0014OH Revit architecture 2 60 3,40 

EOC EOCO0016OH Revit architecture Elementu arkitektonikoen BIM 
modelatua 2 60 3,40 

EOC EOCO0108 Eraikuntza-proiektuak irudikatzea 3 600 1,90 

EOC EOCO070PO Azpiegituretako BIM metodologiaren hastapenak 2 10 3,40 

EOC EOCO072PO Eraikuntza-proiektuetako Revitekiko BIM modelatu 
oinarrizkoa 2 20 3,40 

EOC EOCO073PO Revit MEPekiko BIM instalazio-modelatua eta -
kudeaketa 2 80 3,40 

EOC EOCO076PO BIM modeloak Navisworks bidez berrikustea 2 30 3,40 

EOC EOCO089PO QGIS ETA GRASS - Erabiltzaile maila 2 40 3,40 

EOC EOCO110PO Revit erabiltzaile maila 2 40 3,40 

EOC EOCO125PO AutoCAD Map 3D proiektuen ingurumen-
integraziora aplikatua 2 40 3,40 

EOC EOCQ0001OV Eraikuntza-makinen operadorea (orga jasotzailea) 2 20 3,20 

EOC EOCQ0002OV Eraikuntza-makinen operadorea (pertsonen 
plataforma jasotzaile mugigarria) 2 20 3,20 

FCO FCOO01 Lanean txertatzea eta lana bilatzeko teknikak 2 15 1,30 

FCO FCOO02 Aukera-berdintasunaren arloko sentsibilizazioa 2 20 1,30 

FCO FCOS0014OH Altuerako lanetako prebentzioa eta segurtasuna 2 12 2,94 

FME FMEC0004OV Karbono-altzairuzko TIG soldadura 2 35 3,32 

FME FMEC0005OV Soldadura (lotura eta muntaketa) 2 90 3,32 

Lanbide-
arloa Kodea Izena Maila Orduak Modulua 

B

FME FMEC0007OV Planoen eta bista/ebaketen interpretazioa 2 40 1,50 

FME FMEC0009OH Cad 2d (autocad) 2 40 3,93 

FME FMEC0011OH Cad 3d (solid edge) 2 60 3,93 

FME FMEC0012OV MAG soldadura robotizatua 2 60 3,32 

FME FMEC0020OH Sopletearen erabilera (piezak moztu, bereizi, 
berotu...) 2 40 3,93 

FME FMEC0028OH Elektrodo estalizko soldadura 2 60 3,93 

FME FMEC003PO Metalezko eraikuntzak fabrikatzea eta muntatzea 2 45 3,93 

FME FMEC005PO Soldadura-ikuskapena 2 65 3,93 

FME FMEC0110 Elektrodo estaliaren bidezko soldadura eta TIG 
soldadura 2 680 2,50 

FME FMEC013PO MAG soldadura 2 40 3,93 

FME FMEC014PO MIG soldadura 2 40 3,93 

FME FMEC015PO TIG soldadura 2 40 3,93 

FME FMEC019PO Galdaragintza industrialeko diseinua 2 80 3,93 

FME FMEC0210 Oxigas bidezko soldadura eta MIG/MAG soldadura 2 600 2,60 

FME FMEE0005OH Cad-cam 2 40 3,93 

FME FMEE0016OH Catia 1. maila (mechanical design) 2 55 3,93 

FME FMEE0023OH Xafla-estanpaziorako trokelen diseinua (1. maila) 2 60 3,93 

FME FMEE0039OH Programazioa: cnc fagor 8050 m fresatzeko makina 2 40 3,93 

FME FMEE0108 Fabrikazio mekanikoko eragiketa osagarriak 1 440 1,90 

FME FMEE0208 Tresneria-ondasunak eta industria-makineria 
muntatzea eta abiaraztea 2 690 1,90 

FME FMEE0308 Fabrikazio mekanikoko produktuen diseinua 3 680 1,50 

FME FMEF001PO Galdaketako metalurgia 2 20 3,93 

FME FMEF0108 Galdaketa eta isurketa 2 400 2,10 

FME FMEH0001HV Solid Edge I: modelatuak eta planoak 2 30 3,93 

Lanbide-
arloa Kodea Izena Maila Orduak Modulua 

B

FME FMEH0004OH Cad 3d (solid works) 2 60 3,93 

FME FMEH0004OV Heidenhain 640: modulu fresatua 2 40 2,10 

FME FMEH0007HV FAGOR TORNEAKETA: G kodeko programazioa 2 40 3,93 

FME FMEH0008OV Solid Edge I: modelatuak eta planoak 2 30 1,50 

FME FMEH0011OV Hiru dimentsioko neurketa–M-cosmos 2 30 1,70 

FME FMEH0012OH 3D inprimaketaren bidezko fabrikazio aditiboa 2 16 3,93 

FME FMEH0014OV Tolesketa eta konformazioa 2 40 3,32 

FME FMEH0017OH Fagor torneaketa: prestakuntza eta mekanizatua 2 35 3,93 

FME FMEH0022OH Fanuc torneaketa: prestakuntza eta mekanizazioa 2 35 3,93 

FME FMEH0025OH Fanuc torneaketa: prestakuntza eta mekanizatua 2 35 3,93 

FME FMEH0026OH Fanuc torneaketa: guide i eskuliburuak 
lagundutako programazioa 2 20 3,93 

FME FMEH0032OH Heidenhain 530: programazioa 2 40 3,93 

FME FMEH0038OH Planoen interpretazioa Bistak eta ebaketak 2 50 3,93 

FME FMEH0041OH Elektrohigadura-makinen bidezko doitasun-
mekanizazioa 2 40 3,93 

FME FMEH0053OH Fresatzeko makinetarako cnc heidenhain 
programazioa 2 40 3,93 

FME FMEH0054OH Programazioa: cnc fagor 8050/55/65 fresatzeko 
makina 2 40 3,93 

FME FMEH0056OH Cnc heidenhain bidezko programazioa eta 
mekanizazioa 2 80 3,93 

FME FMEH0071OH Solid edge ii. Multzoak 2 30 3,93 

FME FMEH0075OH Hiru dimentsioko egiaztapena M-cosmos 2 30 3,93 

FME FMEH0109 Txirbil-harroketa bidezko mekanizazioa 2 620 1,50 

FME FMEH0121V Metalaren eta mekanikaren sektoreko metrologiako 
teknikaria 3 285 2,50 

FME FMEH0129V CAMeko mekanizazioko teknikaria 2 220 2,30 

FME FMEH0409 Urraduraren, elektrohigaduraren eta prozedura 
berezien bidezko mekanizazioa 2 620 1,50 

Lanbide-
arloa Kodea Izena Maila Orduak Modulua 

B

FME FMEM0007HV Planoen interpretazioa 2 50 3,93 

FME FMEM0007OH Cad autocad 2 40 3,93 

FME FMEM0007OV Cam gibbs aurreratua – fresa 2 20 2,10 

FME FMEM0009OV Autocad 2015 2 40 1,50 

FME FMEM0010OH Cam nx (5 ardatzeko eta 3+2ko fresatzeko makina) 2 20 3,93 

FME FMEM0011OH Cam nx (2 1/2 eta 3 ardatzeko fresatzeko makina) 2 40 3,93 

FME FMEM0011OV Cam gibbs oinarrizkoa – fresa 2 20 2,10 

FME FMEM0012OH Cam powermill 2 40 3,93 

FME FMEM0018OH Cam unigraphics nx (2 1/2 eta 3 ardatzeko 
fresatzeko makina) 2 40 3,93 

FME FMEM0023OH Unigraphics NXekiko solidoen eta gainazalen 
diseinua 2 60 3,93 

FME FMEM0026OH Solid edge bidezko 3Dko diseinua: modelatuak eta 
planoak 2 30 3,93 

FME FMEM0032OH 3D inprimaketaren bidez fabrikatzeko diseinua 2 15 3,93 

FME FMEM0039OH Hidraulika 2 40 3,93 

FME FMEM0040OH Hidraulika 2 50 3,93 

FME FMEM0042OH 3D inprimatzea 2 20 3,93 

FME FMEM004PO Zenbakizko kontroleko makina-erreminta (CNC) 2 60 3,93 

FME FMEM0055OH Pneumatika 2 40 3,93 

FME FMEM0060OH Programazioa: cnc heidenhain fresatzeko makina 2 50 3,93 

FME FMEM0061OH 3Dko prototipaketa 2 21 3,93 

FME FMEM0062OV Saiakuntza suntsitzaileak eta ez-suntsitzaileak 2 40 3,32 

FME FMEM0064OV Fabrikazio mekanikoko fabrikazio aditiboa 2 45 3,32 

FME FMEM009PO Robotika-oinarriak 2 50 3,93 

FME FMEM0128V 
Programazioa: cnc heidenhain fresa; 
programazioa: cnc fanuc tornua; programazioa: 
cam gibbs. 

2 190 1,50 

Lanbide-
arloa Kodea Izena Maila Orduak Modulua 

B

FME FMEM012PO Solid edge, diseinu parametrikoa 2 40 3,93 

FME FMEM0211 Abiadura handiko eta errendimendu handiko 
mekanizazio bidezko fabrikazioa 3 630 2,30 

HOT HOTG0208 Turismo-produktuak eta zerbitzuak saltzea 3 670 1,50 

HOT HOTI0001HV Sektore turistikorako frantses teknikoa 1 40 3,32 

HOT HOTI0108 Tokiko turismoa sustatzea eta bisitaria informatzea 3 690 1,70 

HOT HOTR0008OV Ahate-sukaldaritza 2 16 3,32 

HOT HOTR0009OV Kafea egitea ez da botoi-sakatze hutsa 2 16 3,32 

HOT HOTR0010OV Pasta italiarra 2 16 3,32 

HOT HOTR0108 Sukaldaritzako oinarrizko eragiketak 1 350 2,50 

HOT HOTR0109 Pastelgintzako oinarrizko eragiketak 1 410 1,70 

HOT HOTR0110 Sukaldeko zuzendaritza eta produkzioa 3 1110 1,70 

HOT HOTR014PO Miniatura-sukaldaritzaren errezetak eta teknikak 2 30 3,66 

HOT HOTR016PO Sukaldaritza italiarra 2 35 3,66 

HOT HOTR0208 Jatetxeko eta tabernako oinarrizko eragiketak 1 290 1,90 

HOT HOTR020PO Zeliakoentzako sukaldaritza 2 35 3,66 

HOT HOTR021PO Sukaldaritza osasungarria 2 35 3,66 

HOT HOTR028PO Arrozaren sukaldaritza-erabilera 2 35 3,66 

HOT HOTR0408 Sukaldaritza 2 810 2,30 

HOT HOTR048PO Sukaldaritzako berrikuntza 2 35 3,66 

HOT HOTR0508 Tabernako eta kafetegiko zerbitzuak 2 640 2,50 

HOT HOTR0509 Gozogintza 2 500 2,10 

HOT HOTR054PO Pastelgintza: jatetxeetarako azkenburukoak 2 20 3,66 

HOT HOTR0608 Jatetxeko zerbitzuak 2 580 1,90 

HOT HOTR075PO Oturuntzen antolaketa 2 12 3,66 

IFC IFCD0020OV Java aplikazio multiplataformako probak (TDD) 
egitera zuzendutako garapena 2 60 3,32 

IFC IFCD003PO COBOL analista-programatzailea 2 210 2,49 

IFC IFCD0045OH Javascript aurreratua 2 30 2,49 

IFC IFCD0110 Webguneak egitea eta argitaratzea 2 560 1,30 

IFC IFCD0111 Kudeaketa-aplikazioak lengoaia egituratuetan 
programatzea 3 700 1,30 

IFC IFCD0210 Web-teknologiak erabilita aplikazioak garatzea 3 590 1,30 

IFC IFCD20 IT azpiegituretan Microsoft Azures soluzioak 
inplementatzea 3 100 1,30 

IFC IFCD088PO Ikuspen artifiziala eta 4.0 industrian duen 
aplikazioa 2 150 2,49 

IFC IFCM011PO Zuntz optikoa 2 50 2,49 

IFC IFCT0209 Sistema mikroinformatikoak 2 600 1,30 

IFC IFCT022PO Autocad hasiera 2 30 2,49 

IFC IFCT0309 Mikroinformatika-sistemak muntatzea eta 
konpontzea 2 510 1,30 

IFC IFCT105PO GNU_Linux sistema eragilea: Ubuntu 2 30 2,49 

IMA IMAI0002OH Automatismo pneumatikoak eta 
elektropneumatikoak 2 40 4,33 

IMA IMAI0006OV Etxebitzitzetako mantentze oinarrizkoa (iturgintza 
eta elektrizitatea) 2 15 1,70 

IMA IMAI0010OV PLCen programazioa: s7 300/400 mantentzea 3 35 4,33 

IMA IMAI0018OV PLCen programazioa: WinCC malgua 3 28 4,33 

IMA IMAI0108 Etxeko iturgintzako eta berotzeko eta girotzeko 
eragiketak 1 480 2,10 

IMA IMAI030PO Domotika 2 40 4,33 

IMA IMAQ0001OV Hidraulika 2 24 1,90 

IMA IMAQ0002HV ABB roboten programazioa 1. maila 2 20 4,33 

IMA IMAQ0003HV Automata programagarriak: SIEMENS TIA Portal–
2. maila 2 30 4,33 

IMA IMAQ0003OH Omron automata programagarriak (1. maila) 2 40 4,33 

IMA IMAQ0004HV Automata programagarriak: SIEMENS TIA Portal–
1. maila 2 40 4,33 

IMA IMAQ0006OV Hidraulika proportzionala 2 35 1,90 

IMA IMAQ0007OH Automata programagarriak: Siemens Step7 (1. 
maila) 2 40 4,33 

IMA IMAQ0008OH Automata programagarriak: Siemens Tia Portal (1. 
maila) 2 40 4,33 

IMA IMAQ0015OH Hidraulika 2 24 4,33 

IMA IMAQ0021OH Industria-ekipoen mantentze mekanikoa 2 75 4,33 

IMA IMAQ0023OH Pneumatika 2 24 4,33 

IMA IMAQ0028OH Zubi-garabiko operadorea 2 20 4,33 

IMA IMAQ0034OH ABB roboten programazioa 2. maila 2 28 4,33 

IMA IMAQ0041OH Tia Portaletik S7rako trantsizioa 2 12 4,33 

IMA IMAQ006PO Maiztasun-erregulagailuak 2 20 4,33 

IMA IMAQ0108 Tresneria industrialaren mantentze eta muntatze 
mekanikoa 2 590 2,50 

IMA IMAQ0110 Igogailuak eta jasotzeko eta garraiatzeko beste 
tresna finko batzuk instalatzea eta mantentzea 2 560 3,00 

IMA IMAR0002OV Iturgintzarako banakako kualifikazio-agiria 2 30 2,10 

IMA IMAR0108 Hozteko instalazioak muntatzea eta mantentzea 2 540 2,30 

IMA IMAR0208 Girotzeko eta aireztatzeko/erauzteko instalazioak 
muntatzea eta mantentzea 2 500 2,30 

IMA IMAR0408 Bero-instalazioak muntatzea eta mantentzea 2 500 2,30 

IMP IMPE0001OV Azazkalen profesionalentzako onikoteknia 2 280 1,70 

IMP IMPE005PO Andregai-makillajea eta -aholkularitza 2 20 2,47 

IMP IMPE0108 Estetikako zerbitzu osagarriak 1 360 1,30

IMP IMPE0209 Makillaje integrala 3 660 1,70 

IMP IMPP0108 Esku eta oinetako zaintza estetikoak 2 360 1,70 

IMP IMPP0208 Higieneko, depilazioko eta makillajeko estetika-
zerbitzuak 2 640 1,70 

IMP IMPQ0003OH Egungo gizartearen beharrizan kapilarrak: ile-
eranskinak, ileordeak eta protesiak 2 25 2,47 

IMP IMPQ0005OH Gizonezkoentzako joerako ile-apainketa 2 25 2,47 

IMP IMPQ002PO Gizonezkoen ile-apainketa 2 20 2,47 

IMP IMPQ0108 Ile-apainketako zerbitzu osagarriak 1 330 1,30 

IMP IMPQ0208 Ile-apainketa 2 710 1,70 

IMS IMSV0408 Zinematografiako eta ikus-entzunezko lanetako 
zuzendaritzarako laguntza 3 440 1,50 

INA INAF001PO Opilgintza eta gozogintza artisaua 2 30 6,23 

INA INAF005PO Ogia ama orez egitea 2 20 6,23 

INA INAF006PO Ostalaritzarako ogiak egitea 2 20 6,23 

INA INAF0108 Okintza eta opilgintza 2 530 2,30 

INA INAF0109 Pastelgintza eta konfiteria 2 580 2,30 

INA INAI0108 Harakintza eta haragikien elaborazioa 2 510 3,80 

MAM MAMB0001OH Zoruen eta deribatuen muntaketa 2 35 4,35 

MAM MAMB0210 Zurezko eraikuntzen muntaia eta instalazioa 2 510 2,10 

MAM MAMD0001OV Termokonformazio makinen bidezko fabrikaziorako 
zurezko moldeen diseinua eta mekanizazioa 2 66 1,50 

MAM MAMD0003OV Zuraren laser-ebaketa eta -grabaketa 2 30 3,32 

MAM MAMD0109 Arotzeriako eta altzarigintzako elementuetan 
bernizak eta lakak aplikatzea 1 210 2,10 

MAM MAMD0209 Arotzeriako eta altzarigintzako lanak 1 300 2,10 

MAM MAMM0001OV Cad/cam cadwork bidezko zurezko egiturak 2 30 3,32 

MAM MAMR0108 Altzariak eta arotzeriako elementuak muntatzea 2 460 2,90 

MAM MAMR0408 Altzariak instalatzea 2 550 2,90 

MAM MAMS0108 Arotzeriako elementuak instalatzea 2 500 2,50 

QUI QUIA003PO UV-IR analisi instrumentala 2 30 2,86 

QUI QUIA005PO Xurgatze atomikoaren analisi instrumentala 2 15 2,86 

QUI QUIA0108 Saiakuntza fisikoak eta fisiko-kimikoak 3 500 2,30 

QUI QUIA010PO Gasen kromatografia 2 30 2,86 

QUI QUIA0208 Saiakuntza mikrobiologikoak eta bioteknologikoak 3 520 2,30 

QUI QUIA024PO Medikamentuen eta sendagaien kalitate-kontrolari 
ezarritako mikrobiologia industriala 2 40 2,86 

QUI QUIL0108 Analisi kimikoa 3 690 2,30 

SAN SANT0108 Orotariko biktimentzako eta katastrofeetako arreta 
sanitarioa 2 340 1,90 

SAN SANT0208 Garraio sanitarioa 2 560 1,20 

SAN SANT079PO Gaixoen mobilizazioa 2 80 1,98 

SEA SEAD0002OV Legionellosia prebenitzeko eta kontrolatzeko 
berritze-agiria 2 12 1,90 

SEA SEAG0006OH Legionellaren agiriaren lorpena 2 33 2,10

SEA SEAG0007OH Legionellaren agiria berritzea 2 12 2,10 

SEA SEAG0108 Hiri- eta industria-hondakinak kudeatzea 2 390 1,90 

SEA SEAG0110 Izurriteak kontrolatzeko zerbitzuak. 2 370 1,90 

SEA SEAG0127V Legionellosiaren prebentzioa eta kontrola 1 25 1,90 

SEA SEAG0211 Ingurumen-kudeaketa 3 500 1,70 

SEA SEAG0311 Organismo kaltegarriak kontrolatzeko zerbitzuak 
kudeatzea 3 510 1,70 

SSC SSCB005PO Jolasa: elementu dinamizatzailea 2 30 2,53 

SSC SSCE0001OV Euskara: B2 2 250 1,30 

SSC SSCE0106V Ingelesezko lan-elkarrizketak prestatzeko eta 
bertan aurre egiteko estrategiak 2 60 1,30 

SSC SSCE0110 Enplegurako lanbide-prestakuntzaren irakaskuntza 3 380 1,30 

SSC SSCE0111 Desgaitasuna duten pertsonei zuzendutako gizarte 
eta hezkuntzako sustapena eta esku-hartzea 3 450 1,30 

SSC SSCE0212 Emakumeen eta gizonen berdintasun 
eraginkorrerako sustapena 3 450 1,30 

SSC SSCG0109 Desgaitasuna duten pertsonak lan-munduan 
txertatzea 3 470 1,30 

SSC SSCG0111 Telelaguntzako deiak kudeatzea 2 230 1,30 

SSC SSCG0112 Sorren erkidegoa sustatzea eta parte hartzea 3 540 1,30 

SSC SSCG043PO Arlo komunitarioko esku-hartzea 2 30 2,53 

SSC SSCM0108 Eraikin eta lokaletako gainazalak eta altzariak 
garbitzea 1 230 1,30 

SSC SSCS0108 Pertsonentzako etxeko arreta soziosanitarioa 2 600 1,30 

SSC SSCS0208 Mendekotasuna duten pertsonentzako instituzio 
sozialetako arreta soziosanitarioa 2 450 1,30 

TMV TMVE0001OV Motoetarako karenatu-konponketa 2 12 3,32 

TMV TMVG0003OV Ibilgailu hibridoen eta elektrikoen bateria-
deskonexioa 2 12 2,80 

TMV TMVG0007OV Osziloskopio-ikastaroa 2 12 3,32 

TMV TMVG0008OV Ibilgailu elektrikoak eta hibridoak 2 12 3,32 

TMV TMVG0009OV Hidrotransferentzia 2 12 3,32 

TMV TMVG0010OH Ibilgailu-mantentzea 2 60 5,88 

TMV TMVG0011OV Motozikleten oinarrizko esekidura 2 12 3,32 

TMV TMVG0012OV Hidroinprimaketa-teknikak 2 40 3,32 

TMV TMVG006PO Ibilgailuen eskema elektrikoak 2 40 5,88 

TMV TMVG0109 Ibilgailuen elektromekanikako mantentze-eragiketa 
osagarriak 1 310 2,50 

TMV TMVG0209 Ibilgailuen sistema elektrikoen eta elektronikoen 
mantentze-lanak 2 520 2,70 

TMV TMVG0210 

Nekazaritzarako, erauzketa-industrietarako eta 
eraikuntzarako eta obra zibiletarako makineriaren 
errodaje- eta transmisio-sistema, ekipo eta 
lanabesen mantentze-lanak 

2 680 2,50 

TMV TMVG0309 Ibilgailu automobilen indarra transmititzeko 
sistemen eta errodaje-trenen mantentze-lanak 2 480 2,80 

TMV TMVG0310 

Nekazaritzarako, erauzketa-industrietako eta 
eraikuntza eta obra zibiletako makineriako motorra 
eta segurtasun- eta konfort-sistema elektrikoak 
mantentzea 

2 510 2,70 

TMV TMVG0409 Motorra eta sistema osagarriak mantentzea 2 440 2,70 

193. zk.EUSKAL HERRIKO AGINTARITZAREN ALDIZKARIA

2018ko urriaren 5a, ostirala

2018/4867 (121/119)



 
 

Lanbide-
arloa Kodea Izena Maila Orduak Modulua 

B

TMV TMVI0002OV Ibilgailu hibrido eta elektrikoen errepide-
asistentziako prozedura. 2 7 3,32 

TMV TMVI0003OV Eroapeneko erregulartasuna 2 12 3,32 

TMV TMVL0006OV Bizikleten txukunketa 2 150 3,32 

TMV TMVL0109 Ibilgailuen karrozeria mantentzeko eragiketa 
osagarriak 1 310 2,50 

TMV TMVL0209 Ibilgailuen karrozeriaren egiturazkoak ez diren 
elementuak mantentzea 2 630 2,30 

TMV TMVL0309 Ibilgailuen karrozeriaren egiturak mantentzea 2 520 2,30 

TMV TMVL0409 Ibilgailuaren gainazalak txukuntzea eta dekoratzea 2 540 2,30 

TMV TMVL0509 Ibilgailuen pintura 2 500 2,30 

TMV TMVT0001OV Pass-thru 2 15 3,32 

c) C modulua: zeharkako kostuak. 

Modulu hau A eta B moduluen kostuen % 10 da, eta, besteak beste, kontzeptu hauek biltzen ditu: 
zuzendariaren pertsonal-gastuak, administrazio-langileen pertsonal-gastuak, berokuntza, argiztapena, 
garbitzea, instalazioen asegurua, itzalgailuak, alarmak, kanpoarekiko komunikazioak, batzarrak, 
hitzaldiak, ikastaroak eta bestelakoak, lokomozioa eta enpresekiko kudeaketa, fotokopiak 
(administrazio-arloa), bulegoko materiala eta informatikoa, ura, farmazia-produktuak, aholkularitzak 
eta gestoriak, telefonoa eta Internet, administrazio-sailerako softwarea, langileentzako mutuak, 
kalitate-sistemak, igogailuak konpontzea. 

Modulu honen zenbatekoak ezin du inola ere gainditu diru-laguntzaren guztizko zenbatekoaren % 10. 

Prestakuntza-ekintzaren zenbatekoa kalkulatzea 

Formula honen arabera kalkulatuko da prestakuntza-ekintza bakoitzeko ordaindu beharreko 
zenbatekoa: 

Prestakuntza-ekintza bakoitzeko zenbatekoa, GUZTIRA = A + B + (A+B)ren % 10 

Non: 

A = A modulua x ordu-kopurua x 15 ikasle 

B = B modulua x ordu-kopurua x parte hartzen duen ikasle-kopurua 

B) Gehieneko modulu ekonomikoak 

A, B eta C modulu ekonomikoen batuketa egitearen emaitzak gainditu egiten baditu Estatuko araudian 
ezarritako modulu ekonomikoak, Lanbidek murrizketa bat ezarriko du prestakuntza-ekintzen 
finantzaketan, gehieneko modulu ekonomiko hauek ez gainditzeko. 

Profesionaltasun-ziurtagirien 
bidez egiaztatzen den 

prestakuntza 

Bestelako prestakuntza 
egiaztagaitza - Oinarrizko 

prestakuntza-maila 

Bestelako prestakuntza 
egiaztagaitza - Goi-mailako 

prestakuntza-maila 

8 9 13 

C) Gomendioan utzitako jarduketen justifikazioa eta finantzaketaren likidazioa. 

1.– Finantzaketaren likidazioa ikastaroa amaitu duten parte-hartzaileen eta benetan egin dituzten 
eskola-orduen arabera egingo da, ezarritako modulu ekonomikoak aintzat hartuta. Likidazioak ez du 
inola ere gaindituko hasieran onartutako zuzkidura ekonomikoaren zenbatekoa.  

Likidazioa honela kalkulatuko da: 

– A modulua bider 15 ikasle bider emandako prestakuntza-orduak egingo da. 

– Aurrez aipatutako zenbatekoari gehituko zaio B modulua bider ekintzak dituen ordu-kopurua egitean 
ateratako zenbatekoa, ekintza amaitu duten ikasleen kasuan; eta B modulua bider prestakuntza-
ekintzan parte hartu dutenen ordu kopuru erreala egitean ateratako zenbatekoa, hori amaitu ez duten 
ikasleen kasuan. 

– Aurreko bi eragiketak eginda ateratzen den azken balioari zeharkako gastuei dagokien ehunekoa 
gehituko zaio. 

2.– Prestakuntza ematen duen zentroak prestakuntza-ekintza egin dela justifikatzeko dokumentazioa 
aurkeztu beharko du Lanbide-Euskal Enplegu Zerbitzuan, hura amaitu eta 15 eguneko epean 
gehienez. Dokumentazio hori agiri hauek osatuko dute: 

– Prestakuntza-zentroaren ziurtagiria, laburpen-koadro batekin. Horretan jaso beharko dira ikasle 
bakoitzak benetan egindako eskola-orduak eta dagokien zenbatekoa, ezarritako modulu ekonomikoak 
eta artikulu honetako 1. puntuan aurreikusitako irizpideak aplikatuz lortutakoa. 

– Ikasleek sinatutako bertaratze-orriak, prestakuntza-ekintzari egotzitako orduen frogagiri gisa. 

Bi dokumentu horiek Lanbideren prestakuntza-aplikazioan (LAN-F) mekanizatu beharko dira. 

Ezarritako epea amaituta, ez bada aurkeztu aurreko paragrafoan adierazitako dokumentazioa, organo 
eskudunak 15 eguneko epe luzaezina emango dio prestakuntza-zentroari, agiriak aurkez ditzan. 
Justifikaziorik aurkezten ez bada, epe hori igaro ondoren, ordaindutako zuzkidura ekonomikoa 
itzultzeko prozedura abiaraziko da, eta, hala badagokio, ordaintzeko dagoen zenbatekoa 
baliogabetuko da. 

